NAFARROAKO PARLAMENTUKO

ALDIZKARI OFIZIALA

IX. legegintzaldia [rufia, 2018ko irailaren 25a 115. ZK.

AURKIBIDEA

A SAILA:

Foru lege proiektuak:

—Foru Lege proiektua, 2017-2019 aldirako Toki Inbertsioen Plana arautzen duen abenduaren 13ko 18/2016
Foru Legea aldatzen duena. Aurkeztutako zuzenketak (3. or.).

B SAILA:

Foru lege proposamenak:

—Foru Lege proposamena, Finantza-ikuspuntutik jasangarriak diren inbertsioei buruzko Plana onesten
duena. Geroa Bai, EH Bildu Nafarroa eta Podemos-Ahal Dugu—Orain Bai talde parlamentarioek eta
Izquierda-Ezkerra foru parlamentarien elkarteak aurkeztu dute (6. or.).

F SAILA:

Galderak:

—~Galdera, Navarra Nuevo Futuro elkartearekiko laguntza-kontratuaren lizitazio-baldintzei buruzkoa. Moni-
ca Domenech Linde andreak egin du (25. or.).

—~QGaldera, Nafarroako Gobernuaren liburutegiek 2018ko udan izan duten ordutegiari buruzkoa. Guzman
Miguel Garmendia Pérez jaunak egin du (25. or.).

—~Galdera, Vianako Printzea erakundeari eskumenak kentzearren Nafarroako ondare artistikoa arautzen
duten legeak edo Memoria Historikoari buruzko Legea aldatzeari buruzkoa. Carlos Garcia Adanero jau-
nak egin du (26. or.).

—~Galdera, Nafarroako ikastetxe publikoetan 2015-2016 ikasturtetik aitzina pedagogia terapeutikoko irakas-
leen saioak murrizteko arrazoiari buruzkoa. Carlos Gimeno Gurpegui jaunak egin du (27. or.).

—~Galdera, Atarrabian 2018ko irailaren 18an hiru adingabeko familia bat etxegabetu izanari buruzkoa. Laura
Lucia Pérez Ruano andreak egin du (27. or.).

—Galdera, Nafarroako Unibertsitate Publikoan 2019-2020 ikasturtean Medikuntzako Gradua ezartzeari
buruzkoa. Bakartxo Ruiz Jaso andreak egin du (28. or.).

—~QGaldera, iragan asteartean —2018ko irailaren 18an— Kasedan gertatzen ari zenagatik Larrialdi Zerbitzuari —
112ari— eginiko lehendabiziko deiari buruzkoa. Adolfo Araiz Flamarique jaunak egin du (28. or.).

—Galdera, 2018ko irailaren 18an Kasedan izandako gertakarietan 112ak eta Foruzaingoak egindakoari
buruzkoa. Koldo Martinez Urionabarrenetxea jaunak egin du (29. or.).

—~Galdera, Davalor dela-eta Garapen Ekonomikorako kontseilariak hartutako erabakiak babesteari buruz-
koa. José Javier Esparza Abaurrea jaunak egin du (30. or.).

—Galdera, jakitekoa ea Enplegu Plana zertan den. Ana Maria Beltran Villalba andreak egin du (30. or.).

—Galdera, Ikeak bere zerga-betebeharrak beteko dituela bermatzeari buruzkoa. Laura Pérez Ruano andreak
egin du (31. or.).

G SAILA:
Txostenak, deialdiak eta Parlamentuko informazioa:
—-Cristina Altuna Ochotorena andreak foru parlamentari karguari uko egitea (32. or.).

A saila:

FORU LEGE PROIEKTUAK

Foru Lege proiektua, 2017-2019 aldirako Toki Inbertsioen Plana arautzen
duen abenduaren 13ko 18/2016 Foru Legea aldatzen duena.

AURKEZTUTAKO ZUZENKETAK

Legebiltzarreko Erregelamenduko 130. artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara daite-
zen 2017-2019 aldirako Toki Inbertsioen Plana
arautzen duen abenduaren 13ko 18/2016 Foru
Legea aldatzen duen Foru Lege proiektuari aur-
kezturiko zuzenketak. Proiektu hori 2018ko iraila-
ren 7ko 105. Nafarroako Parlamentuko Aldizkari
Ofizialean argitaratu zen.

Irufean, 2018ko irailaren 20an

Lehendakaria: Ainhoa Aznarez lgarza

1. ZUZENKETA

GEROA BAI, EH BILDU NAFARROA,
ETA PODEMOS-AHAL DUGU-ORAIN BAI
TALDE PARLAMENTARIOEK
ETA IZQUIERDA-EZKERRAKO
FORU PARLAMENTARIEN ELKARTEAK
AURKEZTUA

17. artikuluaren 2. apartatuko C) letra aldatze-
ko zuzenketa. Testua honako hau izanen da:

“C) Aurreko konpromisoez gain, udalek egun
indarra duen zerga-tasaren 0,20ko gutxieneko
igoera onetsi eta mantendu beharko dute obraren
exekuzioak irauten duen bitartean eta hura amaitu
eta hurrengo lau urteetan, eta igoera aplikatu
ondoren tasa ezin da izan 0,30etik beherakoa, ez
eta 0,50etik gorakoa ere; horrekin batera, balora-
zio txostena eguneratu beharko dute araudi indar-
dunarekin bat. Lurraren gaineko kontribuzioaren
zerga-oinarrian ez da murrizketarik onetsiko, ezta
aplikatuko ere, balorazio txostena eguneratzeak
katastroko balorazioa igotzearen ondorioz”.

Zioak: Funtsezkoa da finkaturik edukitzea zein
epetan eutsi behar zaien araubide berezirako sar-
bidea izateko exigitutako konpromisoei.

2. ZUZENKETA

GEROA BAI, EH BILDU NAFARROA,
ETA PODEMOS-AHAL DUGU-ORAIN BAI
TALDE PARLAMENTARIOEK
ETA IZQUIERDA-EZKERRAKO
FORU PARLAMENTARIEN ELKARTEAK
AURKEZTUA

33. artikuluaren 3. apartatua aldatzeko zuzen-
keta. Honako testu hau izanen du:

“3. 30. artikuluaren 1. apartatuaren C) eta D)
letretako inbertsioetarako libreki erabaki beharre-
ko ekarpenak ordaintzeko eskaerek aldeko egoki-
tasun-txostenak izan behar dituzte, eta epe haue-
tan eginen dira:

A) 6. kapituluko obretarako eta jarduketetara-
ko, 2018. ekitaldiari esleitutako ekarpenekin,
ordainketa-eskaerak aurkezteko muga-eguna
2018ko abenduaren 1a izanen da.

B) 6. kapituluko obretarako eta jarduketeta-
rako, 2019. ekitaldiari esleitutako ekarpenekin,
ordainketa-eskaerak aurkezteko muga-eguna
2019ko azaroaren 1a izanen da, non ez den
baimen berezi bat ematen toki entitateak froga-
tutako inguruabarrak daudelako, eskaera aur-
keztea galarazten dutenak; horrelakoetan epea
luzatzen ahalko da urte bereko abenduaren 1a
arte. Baimen berezi hori ordainketarako eskae-
rak aurkezteko epea amaitu baino 10 egun
baliodun lehenago, beranduenez, eskatu behar-
ko da”.

Zioak: A) eta B) letrak aldatzen dira, toki entita-
teei inbertsioak justifikatu ahal izateko behar adi-
nako epeak bermatze aldera.

3. ZUZENKETA

GEROA BAI, EH BILDU NAFARROA,
ETA PODEMOS-AHAL DUGU-ORAIN BAI
TALDE PARLAMENTARIOEK
ETA IZQUIERDA-EZKERRAKO
FORU PARLAMENTARIEN ELKARTEAK
AURKEZTUA

Xedapen gehigarri bakar bat gehitzeko zuzen-
keta. Hona edukia:

"Xedapen gehigarri bakarra.

Hiri hondakinen tratamenduaren atalaren
barruan, ingurumeneko arazo larriak edo 0so
larriak dituzten zabortegiei buruzko jarduketetan,
aldez aurretik Landa Garapeneko, Ingurumeneko
eta Toki Administrazioko Departamentuko Inguru-
meneko eta Lurraldearen Antolamenduko Zuzen-
daritza Nagusiak txosten loteslea emanda, gehie-
neko ekarpen ekonomikoa zenbateko
lagungarriaren % 95eraino igo ahalko da, BEZa
barne”.

Zioak: Kontua da bermatzea toki entitateek
inbertsio horiek egin ahal ditzatela ingurumenaren
aldetik egiaztatutako larritasun egoerak dauden
kasuetan.

4. ZUZENKETA

UNION DEL PUEBLO NAVARRO

TALDE PARLAMENTARIOAK
AURKEZTUA

|. eranskina aldatzeko zuzenketa. Toki inbert-
sioen planerako ekarpenak Toki entitateek Nafa-
rroako tributuetan parte hartzeko funtsaren kargu-
ra.

20. bis artikulua.

Tokiko programazioko 2019. urterako lerroaren
partidetako zenbatekoak, |. eranskinean jasotako-
ak, honako zenbateko hauetan handituko dira:

Hornidurako, saneamenduko

eta euri-uretako sareak 12.000.000 €
Zoladurak eta sareak 10.000.000 €
Zoladurak sarerik gabe 1.300.000 €
Argiteria publikoa 4.300.000 €
Azpiegiturak eta ekipamenduak

araudira egokitzea 2.200.000 €
Bizitokietarako bideak 500.000 €
Igoera, guztira 30.300.000 €

4

Zioak: Nafarroako Gobernuak berak 2017/2019
aldirako toki inbertsioen planaren 2018ko maiatza-
ren 31ko exekuzioari buruzko bere txostenean
azaldu duen bezala, tokiko programazioko lerroan
erreserban geratu dira 62.756.489,39 euro egiten
duten inbertsioak; horrek berekin ekarriko luke
Gobernuak toki entitateei 36.503.056,65 euroko
ekarpena egin behar izatea.

2016ko otsailaren 5ean, Nafarroako Gober-
nuak berak 2015eko maiatzaren 31n TIParen
gerakinaren saldoari buruz egin genion informa-
zio-eskaeraren erantzuna igorri zigun. Saldoa
52.425.427,95 eurokoa zen.

Diruz lagundutako inbertsioak eta gerakin
horren kargura egindako ordainketak ikusita,
2016. eta 2017. urteetarako toki inbertsioen inda-
rreko plana antolatu eta sustatzeko neurriei buruz-
ko Foru Lege proiektuari dagokionez, ikusten da
17 milioi euro baizik ez dela betearazi; hori dela
eta aurreko TIParen diruzaintzako gerakina
35.000.000 eurotik gorakoa da.

Gobernuak TIPera bideratzen duen dirua toki
entitaeena da, ez Gobernuarena. 2017/2019 TIPe-
ko tokiko programazioaren lerroan erreserban
geratu diren eskaerak ikusita, Nafarroako toki enti-
tateek inbertsioak egin behar dituzte, egin ahal
dituzte eta egin nahi dituzte.

Legearen aldaketa hau ekarri dute TIPari
buruzko legean egindako akats guztiak zuzendu
ahal izateko, eta akats handiena da 2017/2019
aldirako toki inbertsioen planak zuzkidura eskasa
duela. Akatsak zuzendu eta gure toki entitateek
eskatzen diguten konponbidea emateko unean
gaude, hartara erreserban geratu diren toki pro-
gramazioko obren ia ehuneko 100a 2019. urtean
egin ahal daitezen. Beharrezkoa da Gobernuak
erakuts dezan gure herrien toki inbertsioen aldeko
apustua egiten duela egiazki.

5. ZUZENKETA

UNION DEL PUEBLO NAVARRO

TALDE PARLAMENTARIOAK
AURKEZTUA

|. eranskina aldatzeko zuzenketa. Toki inbert-
sioen planerako ekarpenak Toki entitateek Nafa-
rroako tributuetan parte hartzeko funtsaren kargu-
ra.

20. bis 2 artikulua.

Inbertsioen programetako 2019. urterako lerro-
aren partidetako zenbatekoak, Il. eranskinean
jasotakoak, honako zenbateko hauetan handituko
dira:

Belaunaldi berriko banda zabaleko

sarbide-sareen hedapena 2.500.000 euro
Hiri hondakinen kudeaketa 2.000.000 euro
Uraren goi-hornidura 1.000.000 euro
Igoera, guztira 5.500.000 €

Zioak: Nafarroako Gobernuak berak 2017/2019
aldirako toki inbertsioen planaren 2018ko maiatza-
ren 31ko exekuzioari buruzko bere txostenean
azaldu duen bezala, obra-inbertsioen programeta-
ko lerroan erreserban geratu dira 7.637.200 euro
egiten duten inbertsioak; horrek berekin ekarriko
luke Gobernuak toki entitateei 6.301.884 euroko
ekarpena egin behar izatea.

2016ko otsailaren 5ean, Nafarroako Gober-
nuak berak 2015eko maiatzaren 31n TIParen
gerakinaren saldoari buruz egin genion informa-
zio-eskaeraren erantzuna igorri zigun. Saldoa
52.425.427,95 eurokoa zen.

Diruz lagundutako inbertsioak eta gerakin
horren kargura egindako ordainketak ikusita,
2016. eta 2017. urteetarako toki inbertsioen inda-

rreko plana antolatu eta sustatzeko neurriei buruz-
ko Foru Lege proiektuari dagokionez, ikusten da
17 milioi euro baizik ez dela betearazi; hori dela
eta aurreko TIParen diruzaintzako gerakina
35.000.000 eurotik gorakoa da.

Gobernuak TIPera bideratzen duen dirua toki
entitaeena da, ez Gobernuarena. 2017/2019 TIPe-
ko inbertsioen programetako lerroan erreserban
geratu diren eskaerak ikusita, Nafarroako toki enti-
tateek inbertsioak egin behar dituzte, egin ahal
dituzte eta egin nahi dituzte.

Legearen aldaketa hau ekarri dute TIPari
buruzko legean egindako akats guztiak zuzendu
ahal izateko, eta akats handiena da 2017/2019
aldirako toki inbertsioen planak zuzkidura eskasa
duela. Akatsak zuzendu eta gure toki entitateek
eskatzen diguten konponbidea emateko unean
gaude, hartara erreserban geratu diren toki pro-
gramazioko obren ia ehuneko 100a 2019. urtean
egin ahal daitezen. Beharrezkoa da Gobernuak
erakuts dezan gure herrien inbertsioen aldeko
apustua egiten duela egiazki.




Nafarroako Parlamentuko A.O. / IX. legegintzaldia

115. zk. / 2018ko irailaren 25a

B saila:

FORU LEGE PROPOSAMENAK

Foru Lege proposamena, Finantza-ikuspuntutik jasangarriak diren inber-

tsioei buruzko Plana onesten duena.

Nafarroako Parlamentuko Mahaiak, 2018ko
irailaren 24an egindako bilkuran, erabaki hau
hartu zuen, besteak beste:

Nafarroako Foru Eraentza Birrezarri eta Hobe-
tzeari buruzko Lege Organikoaren 19.1.b) artiku-
luak aitortzen dien legegintzarako ekimena erabi-
liz, Geroa Bai, EH Bildu Nafarroa eta
Podemos-Ahal Dugu—Orain Bai talde parlamenta-
rioek eta lzquierda-Ezkerra foru parlamentarien
elkarteak Finantza-ikuspuntutik jasangarriak diren
inbertsioei buruzko Plana onesten duen Foru
Lege proposamena aurkeztu dute, eta presako
eta irakurketa bakarreko prozeduraz izapidetu
dadin eskatu du.

Hori horrela, Legebiltzarreko Erregelamenduko
110., 111., 148. eta 158. artikuluetan ezarritakoa-
rekin bat, Eledunen Batzarrak erabakia hartu
ondoren, hona ERABAKIA:

1. Finantza-ikuspuntutik jasangarriak diren
inbertsioei buruzko Plana onesten duen Foru
Lege proposamena Nafarroako Parlamentuko
Aldizkari Ofizialean argitara dadin agintzea.

2. Lege proposamena presaz eta irakurketa
bakarrean izapidetzea.

3. Lege proposamena Nafarroako Gobernuari
igortzea, Erregelamenduko 148. artikuluan ezarri-
takoa bete dezan, eta Gobernuari ohartaraztea
bere irizpidea adierazteko epea zortzi egunetakoa
dela.

4. Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

Irufnean, 2018ko irailaren 24an

Lehendakaria: Ainhoa Aznarez lgarza

Foru Lege proposamena,
Finantza-ikuspuntutik jasangarriak
diren inbertsioei buruzko
Plana onesten duena

ZIOEN AZALPENA

2018rako Estatuko Aurrekontu Orokorrei
buruzko uztailaren 3ko 6/2018 Legeak, ehun eta
hamaseigarren xedapen gehigarrian, arau berezi
batzuk ezartzen ditu autonomia-erkidegoen eta
autonomia-estatutua duten hirien aurrekontu-
superabitaren erabilerarako; arau horien indarrez,
aurrekontu-superabita aplikatzetik salbuetsiko
dira, Aurrekontu Egonkortasunaren eta Finantza
Iraunkortasunaren apirilaren 27ko 2/2012 Lege
Organikoaren 32. artikuluak zehazten dituen
moduan, baldintza jakin batzuk aldi berean bete-
tzen dituzten autonomia-erkidegoak eta autono-
mia-estatutua duten hiriak.

Hartara, honako hauek egiaztatu beharko dira:
aurreko ekitaldian superabita izan dela kontabilita-
te nazionaleko terminoetan, eta aurrekontu-egon-
kortasunaren arau guztiak betetzen direla xedatu-
tako baldintzetan; zor publikoaren helburua bete
dela, Autonomia-erkidegoen Finantzaketari buruz-
ko abenduaren 22ko 8/1980 Lege Organikoaren
14.2 artikuluan ezarritako baldintzekin; xedapen
hau aplikatu aurreko sei hilabeteetako ordainketa-
rako batez besteko aldiari buruzko datuek beran-
kortasunaren araudia betetzen dutela; eta ziurta-
tuta dagoela kasua bada aplikatzekoak zaizkien
likideziari buruzko mekanismo berezien baldintza
bete egiten dela. Gastu-arauak edo zorraren hel-
burua ez betetzeko kasuan, Aurrekontu eta Gas-
tuetako estatu-idazkaritzaren edo Ogasuneko
estatu-idazkaritzaren baimena beharko da, hurre-
nez hurren.

Kasu horietan, 2017ko superabita erabili ahal-
ko da beren bizitza erabilgarrian jasangarriak
diren inbertsioak egiteko.

Nafarroako Foru Komunitateak 2017ko aurre-
kontu-ekitaldia superabitarekin itxi zuenez eta
aipatutako baldintzak betetzen dituenez, eta ikusi-
ta Nafarroako Gobernuko departamentuek dauz-
katen proiektuak, beharrezkoa da aurten eta dato-
rren urtean egin beharreko inbertsioak,
finantza-ikuspuntutik jasangarriak direnak, arau-
tzea.

1. artikulua. Ikuspuntu finantzariotik jasanga-
rriak diren inbertsioak.

2017ko ekitaldian kontabilitate nazionaleko ter-
minoetan lortutako superabita erabili ahalko da
finantza-ikuspuntutik jasangarriak diren inber-
tsioak egiteko, foru lege honetan ezarritako baldin-
tzetan.

“Finantza-ikuspuntutik jasangarria den inber-
tsioa” da epe luze batean inpaktu positibo, zuzen
eta egiaztagarri bat duena finantza publikoen
jasangarritasunean eta ekonomiaren hazkunde
potentzialean. Zehazki, egin beharreko inbertsioak
eragin positiboak izan beharko ditu klima-aldake-
tarako, lagungarria izanen da efizientzia energeti-
koa lortzeko, edo gastu errepikakorrak saihestea
edo etorkizuneko ekitaldietan aurrezkiak izatea
dakartzan inbertsio bat izanen da; hori guztia
Nafarroako Foru Komunitatearen eskumenen
esparruan.

2. artikulua. Epea.

Kasuko gastu-espedientearen hasiera eta
egindako inbertsiotik heldutako betebehar ekono-
miko guztien aitorpena 2018ko ekitaldia amaitu
baino lehen egin beharko dira.

Hala eta guztiz ere, inbertsio-proiektu bat ezin
bada ekitaldi honetan guztiz betearazi, baimendu-
tako gastuaren gainerako zatia hurrengo ekital-
dian konprometitu edo aitortu ahalko da, aurreko
urteko diruzaintza-gerakinaren kargura finan-
tzatuz. Gerakin hori xede horri atxikirik geratuko
da falta den zenbatekoan, eta ez da baimenik
egonen hurrengo ekitaldiaren amaieran defizita
sortzeko.

3. artikulua. Arriskuaren debekua.

Finantza-ikuspuntutik jasangarria izan eta foru
lege honen indarrez gauzatzen den inbertsio
baten bizitza erabilgarriak eta mantentzeak ez
dituzte arriskuan jarriko Nafarroako Foru Komuni-
tatearen aurrekontu-egonkortasuna eta jasangarri-
tasun finantzarioa.

4. artikulua. Espedienteen fiskalizazioa.

Foru lege honen indarrez izapidetutako gastu-
espedienteak direla-eta aldez aurreko fiskalizazioa
egin beharko da.

Izapidetzen den gastu-espedienteak txosten
ekonomiko berariazko bat edukiko du, zeinean
jasoko baita inbertsiotik, bere bizitza erabilgarria-
ren denboran, erator litezkeen aurrekontu-eragi-
nen eta eragin ekonomikoen proiekzioa. Nafarroa-
ko Foru Komunitateko Kontu-hartzailetza
Nagusiak inbertsioaren oroitidazki ekonomikoan
jasotako gai ekonomiko eta aurrekontukoei buruz
informatuko du, eta Estatuko Kontu-hartzailetza
Nagusiari helaraziko dio hori, kasua bada txostena
eman dezan jarduketak honako hauen araberako-
ak izatearen gainean: aurrekontu-egonkortasuna-
ren arauei, zor publikoaren arauei eta Aurrekontu
Egonkortasunaren eta Finantza Iraunkortasunaren
apirilaren 27ko 2/2012 Lege Organikoan jasotako
gainerako helburuei buruzko irizpideak; eta
2018rako Estatuko Aurrekontu Orokorrei buruzko
uztailaren 3ko 6/2018 Legearen ehun eta hama-
seigarren xedapen gehigarria.

Ezin izanen da foru lege honen indarrez inber-
tsiorik egin aldez aurreko fiskalizazioko txostenak
kontrakoak badira.

5. artikulua. Ogasuneko eta Funtzio Publikoko
Ministerioari informazioa ematea.

Kontu-hartzailetza Nagusiak Ogasuneko eta
Funtzio Publikoko Ministerioari informatuko dio
foru lege honetan ezarritakoa aplikatuz egindako
inbertsio guztiei buruz.

6. artikulua. Gastu konputagarritzat ez har-
tzea.

Foru lege honen arabera jasangarriak diren
inbertsioetan egindako gastuaren zenbatekoa ez
da gastu konpugarritzat hartuko Aurrekontu Egon-
kortasunaren eta Finantza Iraunkortasunaren api-
rilaren 27ko 2/2012 Lege Organikoaren 12. artiku-
luan zehaztutako gastu-arauaren aplikazioaren
ondoreetarako.

7. artikulua. Egin beharreko jarduketak.

Finantza-inbertsio jasangarrien kontzeptuan
egin beharreko jarduketak foru lege honen 1.
eranskinean jasotakoak izanen dira; bertan, egin
beharreko obra, jarduketa horri atxikitako aurre-
kontuko partida eta horietako bakoitzaren zenba-
tekoa aipatu beharko dira.

Lehenengo xedapen gehigarria. Aurrekontu-
aldaketak.

Finantzaketa egokiko jarduketa bakoitzari a-
txikitako aurrekontuko partidak zuzkitzeko, kasua
bada, behar diren aurrekontu-aldaketak Nafarroa-
ko Ogasun Publikoari buruzko apirilaren 4ko
13/2007 Foru Legean horri buruz xedatutakoari
egokituko zaizkio.

Bigarren xedapen gehigarria. Toki Adminis-
trazioko zuzendari nagusiaren baimena.

Baimena ematen zaio Toki Administrazioko
zuzendari nagusiari honako hauetarako behar
diren erregelamenduzko xedapen guztiak eman
ditzan: diru-laguntzak onesteko prozedura zehaz-
tea; dokumentazio administratiboaren aurkezpe-
na; kaudimen ekonomikoaren gaineko kontrola;
izapidetzea; obra-baimenak; diru-laguntzen likida-
zioa, eta, oro har, foru lege honen I. eranskinean
jasota egon eta ikuspuntu finantzariotik jasanga-
rriak diren inbertsioen prozedurari buruzko guztia,
onuradunak Nafarroako toki entitateak direnean.

Azken xedapenetan lehenengoa. Koordina-
zio Batzordea.

Aurrekontu Egonkortasunaren eta Finantza
Iraunkortasunaren apirilaren 27ko 2/2012 Lege

Organikoaren azken xedapenetatik hirugarrenean,
Autonomia Erkidegoen Finantzaketari buruzko
abenduaren 22ko 8/1980 Lege Organikoaren
bigarren xedapen gehigarrian, Nafarroako Foru
Eraentza Berrezarri eta Hobetzeari buruzko abuz-
tuaren 10eko 13/1982 Lege Organikoaren 45. eta
64. artikuluetan, eta Estatuaren eta Nafarroako
Foru Komunitatearen arteko Hitzarmen Ekonomi-
koa onesten duen abenduaren 26ko 28/1990
Legearen 67.2.1) artikuluan xedatutakoaren babe-
sean, foru lege honetan jasotako zehaztapenen
babesean sor litezkeen gaien araupetzea eta
interpretazioa Hitzarmen Ekonomikoaren Koordi-
nazio Batzordearen baitan eginen dira.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratzen den egunean bertan hartuko du.

F saila:

GALDERAK

Galdera, Navarra Nuevo Futuro elkartearekiko laguntza-kontratuaren

lizitazio-baldintzei buruzkoa.

MONICA DOMENECH LINDE ANDREAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Mdénica Domenech
Linde andreak aurkeztutako galdera, Navarra
Nuevo Futuro elkartearekiko laguntza-
kontratuaren lizitazio-baldintzei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufiean, 2018ko irailaren 24an

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Unidn del
Pueblo Navarro (UPN) talde parlamentarioari atxi-
kita dagoen Mdnica Doménech Linde andreak,
Legebiltzarreko Erregelamenduan ezarritakoaren
babesean, honako galdera hau aurkezten tu,
Eskubide Sozialetako lehendakariordeak Osoko
Bilkuran ahoz erantzun dezan:

— Zer baldintzatan lizitatu edo lizitatuko da
Navarra Nuevo Futuro elkartearekiko laguntza-
kontratua, zeina 2016ko urriaren 1etik amaituta
baitago?

Irufean, 2018ko irailaren 18an

Foru parlamentaria: Ménica Doménech Linde

Galdera, Nafarroako Gobernuaren liburutegiek 2018ko udan izan duten

ordutegiari buruzkoa.

GUZMAN MIGUEL GARMENDIA PEREZ JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Nafarroako Gober-
nuaren liburutegiek 2018ko udan izan duten ordu-
tegiari aurkeztutako galdera, Guzman Miguel Gar-
mendia Pérez jaunak buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irunean, 2018ko irailaren 24an

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Sozialista talde parlamen-
tarioari atxikita dagoen Guzman Garmendia jau-
nak, Legebiltzarreko Erregelamenduak ezarritako-
aren babesean, honako galdera hau egiten du,
Kultura, Kirol eta Gazteriako kontseilariak Osoko
Bilkuran ahoz erantzun dezan:

Nafarroako Gobernuak nahikotzat jotzen du
bere eskumeneko liburutegiek 2018ko udan izan
duten ordutegia?

Irufean, 2018ko irailaren 20an

Foru parlamentaria: Guzman Garmendia
Pérez

Galdera, Vianako Printzea erakundeari eskumenak kentzearren Nafarroa-
ko ondare artistikoa arautzen duten legeak edo Memoria Historikoari
buruzko Legea aldatzeari buruzkoa.

CARLOS GARCIA ADANERO JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Carlos Garcia Adane-
ro jaunak aurkeztutako galdera, Vianako Printzea
erakundeari eskumenak kentzearren Nafarroako
ondare artistikoa arautzen duten legeak edo
Memoria Historikoari buruzko Legea aldatzeari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez Igarza

GALDERAREN TESTUA

Unién del Pueblo Navarro parlamentu taldeari
atxikitako eta Nafarroako Gorteetako kide Carlos
Garcia Adanero jaunak, Legebiltzarreko Erregela-
menduan ezarritakoaren babesean, honako gal-
dera hau aurkezten du, Nafarroako Gobernuko
Kultura, Kirol eta Gazteriako kontseilariak Osoko
Bilkuran ahoz erantzun dezan:

— Nafarroako Gobernuaren ustez egokia al da
Vianako Printzea erakundeari eskumenak ken-
tzearren Nafarroako ondare artistikoa arautzen
duten legeak edo Memoria Historikoari buruzko
Legea aldatzea?

Irufiean, 2018ko irailaren 20an

Foru parlamentaria: Carlos Garcia Adanero

Galdera, Nafarroako ikastetxe publikoetan 2015-2016 ikasturtetik aitzina
pedagogia terapeutikoko irakasleen saioak murrizteko arrazoiari

buruzkoa.

CARLOS GIMENO GURPEGUI JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Carlos Gimeno Gur-
pegui jaunak aurkeztutako galdera, Nafarroako
ikastetxe publikoetan 2015-2016 ikasturtetik ai-
tzina pedagogia terapeutikoko irakasleen saioak
murrizteko arrazoiari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Sozialista talde parlamen-
tarioari atxikita dagoen Carlos Gimeno Gurpegui
jaunak, Legebiltzarreko Erregelamenduak ezarri-
takoaren babesean, honako galdera hau egiten
du, Hezkuntzako kontseilariak Osoko Bilkuran
ahoz erantzun dezan:

Zergatik murriztu dira pedagogia terapeutikoko
irakasleen 1.581 saio Nafarroako ikastetxe publi-
koetan 2015/2016 ikasturtetik 2018/2019ko kopu-
rura arte?

Iruhean, 2018ko irailaren 20an

Foru parlamentaria: Carlos Gimeno Gurpegui

Galdera, Atarrabian 2018ko irailaren 18an hiru adingabeko familia bat

etxegabetu izanari buruzkoa.

LAURA LUCIA PEREZ RUANO ANDREAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Laura Lucia Pérez
Ruano andreak aurkeztutako galdera, Atarrabian
2018ko irailaren 18an hiru adingabeko familia bat
etxegabetu izanari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez lgarza

GALDERAREN TESTUA

Podemos-Ahal Dugu talde parlamentarioari
atxikitako foru parlamentari Laura Pérez Ruano

andreak, Legebiltzarreko Erregelamenduan eza-
rritakoaren babesean, honako galdera hau aur-
kezten du, Nafarroako Gobernuko Ogasuneko eta
Finantza Politikako kontseilariak ahoz erantzun
dezan Legebiltzarraren hurrengo Osoko Bilkuran.

Atarrabian 2018ko irailaren 18an —astelehena—
hiru adingabeko familia bat etxegabetu zen, Cai-
xaBank entitateko kudeatzaile batekin sinatutako
alokairu kontratua indarrean egonik. Nafarroako
Gobernuak gogoan al du neurriren bat hartzea
entitate horrekin —zeinak Nafarroako Gobernuaren
funtsen ia % 90 baitu gordailuan—parte hartzeari
uzteko eta bide judizialean eskatzeko entitateak
kobratutako abusuzko interesak itzul ditzala?

Iruhean, 2018ko irailaren 20an

Foru parlamentaria: Laura Pérez Ruano

Galdera, Nafarroako Unibertsitate Publikoan 2019-2020 ikasturtean
Medikuntzako Gradua ezartzeari buruzkoa.

BAKARTXO RUIZ JASO ANDREAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Bakartxo Ruiz Jaso
andreak aurkeztutako galdera, Nafarroako Uniber-
tsitate Publikoan 2019-2020 ikasturtean Medikun-
tzako Gradua ezartzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez Igarza

GALDERAREN TESTUA

EH Bildu Nafarroa talde parlamentarioari atxi-
kitako foru parlamentari Bakartxo Ruiz Jaso

andreak, Legebiltzarreko Erregelamenduan xeda-
tutakoaren babesean, honako eskaera egin nahi
dio Parlamentuko Mahaiari, datorren irailaren
27an egingo den Osoko Bilkuran Nafarroako
Gobernuak hurrengo galdera erantzun dezan:

Medikuntza Gradua NUPen 2019-20 ikasturte-
an ezartzeko aukera baieztatu izan dute azken
hilabeteotan bai Solana eta Dominguez kon-
tseilariek, baita NUPeko errektoreak ere, hainbat
galdera eta agerraldietan.

Ikasturte berrirako hilabete batzuk falta direne-
an, eta gobernuak daukan informazioaren arabe-
ra, zein egoeratan dago prozesua eta zein urrats
dago emateko heldu den ikasturtean gradua ezar
dadin?

Irufiean, 2018ko irailaren 20an

Foru parlamentaria: Bakartxo Ruiz Jaso

Galdera, iragan asteartean —2018ko irailaren 18an— Kasedan gertatzen ari
zenagatik Larrialdi Zerbitzuari —112ari— eginiko lehendabiziko deiari

buruzkoa.

ADOLFO ARAIZ FLAMARIQUE JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Adolfo Araiz Flamari-
que jaunak aurkeztutako gaurkotasun handiko
galdera, iragan asteartean —2018ko irailaren
18an— Kasedan gertatzen ari zenagatik Larrialdi
Zerbitzuari —112ari— eginiko lehendabiziko deiari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
[runean, 2018Kko irailaren 24an

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioaren ele-
dun Adolfo Araiz Flamarique jaunak Lehendakari-
tzako, Funtzio Publikoko, Barneko eta Justiziako
kontseilariari).

zuzendutako gaurkotasun handiko honako gal-
dera hau aurkezten dio Legebiltzarreko Mahaiari,
2018ko irailaren 27an egin beharreko kontroleko
Osoko Bilkuran tramitatzeko:

Kasedako herriak gertakari tragikoak bizi izan
ditu asteon, familia bereko hiru pertsona hil bai-
tzituzten.

Gertakari horien egiletzari eta erantzukizunari
buruz epaitegiek zer ebazten duten alde batera u-
tzita, ika-mika sortu da beste behin ere Larrialdi
Zerbitzuak —jendeak 112 izenez ezagutzen due-
nak— ongi funtzionatzen ote duen.).

Berriz ere, batzuek uste dute etekin politikoa
atera dezaketela zerbitzu publiko horren fun-
tzionamendutik, eta ez dute zalantzarik izan zerbi-
tzua berriro ere kritikatzeko, errealitatearekin eta
gertatutakoarekin bat ez datozen baieztapenak
egiteraino, hain gertakari tragikoetan poliziak
egindakoari buruz.

Hori dela-eta, gaurkotasun handiko honako
galdera hau aurkezten dugu:

Nafarroako Gobernuaren ustez, iragan astear-
tean —hilaren 18an— Kasedan gertatzen ari zena-

gatik Larrialdi Zerbitzuari —112ari— eginiko lehen-
dabiziko deiaren ostean zerbitzu horretako profe-
sionalek kasuko protokoloa bete al zuten Foru-
zaingoko Aginte eta Koordinazio Zentrora
berehala deitzean? Aginte eta Koordinazio Zen-
troak behar bezala bete al zuen gisa horretako
egoeretarako aurreikusitako protokoloa?

Irufean, 2018ko irailaren 24an

Foru parlamentaria: Adolfo Araiz Flamarique

Galdera, 2018ko irailaren 18an Kasedan izandako gertakarietan 112ak eta
Foruzaingoak egindakoari buruzkoa.

KOLDO MARTINEZ URIONABARRENETXEA JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Koldo Martinez Urio-
nabarrenetxea jaunak aurkeztutako gaurkotasun
handiko galdera, 2018ko irailaren 18an Kasedan
izandako gertakarietan 112ak eta Foruzaingoak
egindakoari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irunean, 2018ko irailaren 24an

Lehendakaria: Ainhoa Aznarez lgarza

GALDERAREN TESTUA

Geroa Bai talde parlamentarioari atxikitako
foru parlamentari Koldo Martinez Urionabarrenet-
xea jaunak, Legebiltzarreko Erregelamenduan
ezarritakoaren babesean, gaurkotasun handiko
honako galdera hau egiten du, Nafarroako Gober-
nuko Lehendakaritzako, Funtzio Publikoko, Justi-
ziako eta Barneko kontseilariak irailaren 27ko
Osoko Bilkuran ahoz erantzun dezan:

Zer balorazio egiten duzu irailaren 18an Kase-
dan izandako gertakarietan 112ak eta Foruzain-
goak egindakoari buruz?

Iruhean, 2018ko irailaren 24an

Foru parlamentaria: Koldo Martinez Urionaba-
rrenetxea

Galdera, Davalor dela-eta Garapen Ekonomikorako kontseilariak hartuta-

ko erabakiak babesteari buruzkoa.

JOSE JAVIER ESPARZA ABAURREA JAUNAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea José Javier Esparza
Abaurrea jaunak aurkeztutako gaurkotasun handi-
ko galdera, Davalor dela-eta Garapen Ekonomiko-
rako kontseilariak hartutako erabakiak babesteari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez Igarza

GALDERAREN TESTUA

Nafarroako Gorteetako kide den eta Unién del
Pueblo Navarro (UPN) talde parlamentarioari atxi-
kia dagoen José Javier Esparza Abaurrea jaunak,
Legebiltzarreko Erregelamenduan ezarritakoaren
babesean, gaurkotasun handiko honako galdera
hau aurkezten du, Nafarroako Gobernuko lehen-
dakariak erantzun diezaion:

Davalor dela-eta Ayerdi lehendakariordeak
hartutako erabakiak babesten al dituzu?

Irufiean, 2018ko irailaren 24an

Foru parlamentaria: José Javier Esparza
Abaurrea

Galdera, jakitekoa ea Enplegu Plana zertan den.

ANA MARIA BELTRAN VILLALBA ANDREAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Ana Maria Beltran
Villalba andreak aurkeztutako gaurkotasun handi-
ko galdera, jakitekoa ea Enplegu Plana zertan
den.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irufean, 2018ko irailaren 24an

Lehendakaria: Ainhoa Aznarez Igarza

GALDERAREN TESTUA

Nafarroako Alderdi Popularreko foru parlamen-
tarien elkartearen eledun Ana Beltran Villalba
andreak, Legebiltzarreko Erregelamenduan eza-
rritakoaren babesean, gaurkotasun handiko hona-
ko galdera hau aurkezten du, Nafarroako Gober-
nuko lehendakariak Osoko Bilkuran ahoz
erantzun dezan:

Zertan da Enplegu Plana?
Irunean, 2018ko irailaren 24an

Foru parlamentaria: Ana Beltran Villalba

Galdera, Ikeak bere zerga-betebeharrak beteko dituela bermatzeari

buruzkoa.

LAURA PEREZ RUANO ANDREAK EGIN DU

Nafarroako Parlamentuko Mahaiak, 2018ko
irailaren 24an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Laura Pérez Ruano
andreak aurkeztutako gaurkotasun handiko galde-
ra, lkeak bere zerga-betebeharrak beteko dituela
bermatzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.
Irunean, 2018Kko irailaren 24an

Lehendakaria: Ainhoa Aznarez lgarza

GALDERAREN TESTUA

Podemos-Ahal Dugu-Orain Bai talde parla-
mentarioari atxikitako foru parlamentari Laura

Pérez Ruano andreak, Legebiltzarreko Erregela-
menduan ezarritakoaren babesean, gaurkotasun
handiko honako galdera hau egiten du, Nafarroa-
ko Gobernuko Ogasuneko eta Finantza Politikako
kontseilariak ahoz erantzun dezan 2018ko iraila-
ren 27ko Osoko Bilkuran:

Nasuvinsa sozietate publikoak 3,5 milioi euro
bideratuko ditu Super Ser zena eraisteko, gure
erkidegoan merkataritza-lokal bat irekitzeko
IKEAK jarritako baldintzetako bat betez. Lehenago
ere iruzur fiskaleko kasu ezagunetan nahastuta
egon den enpresa multinazional bat izanda,
Gobernuak nola bermatuko du enpresa horrek
Foru Ogasunarekiko betebeharrak betetzea?

Irufean, 2018ko irailaren 24an

Foru parlamentaria: Laura Pérez Ruano

G saila:

TXOSTENAK, DETALDIAK ETA PARLAMENTUKO INFORMAZIOA

Cristina Altuna Ochotorena andreak foru parlamentari karguari uko egitea.

Nafarroako Parlamentuko Mahaiak, 2018ko
irailaren 24an egindako bilkuran, erabaki hau
hartu zuen, besteak beste:

Cristina Altuna Ochotorena andreak foru parla-
mentari karguari aurkeztutako ukoa dela-eta,
honako hau ERABAKI DA:

1. Jasotzat ematea Cristina Altuna Ochotorena
andreak aurkeztutako idazkia, uko egitekoa,
2018ko irailaren 24tik aitzinako eraginez, foru par-
lamentari izaerari, zeina lortu baitzuen martxoaren

30eko 2/2015 Foru Dekretuaren bidez deituriko
Nafarroako Parlamenturako hauteskundeetan (62.
zenbakiko NAO, 2015eko martxoaren 31koa),
Unién del Pueblo Navarro (UPN) alderdiaren hau-
tagaitzaren barruan.

2. Erabaki hau Nafarroako Parlamentuko
Aldizkari Ofizialean argitara dadin agintzea.

Irunean, 2018ko irailaren 24an

Lehendakaria: Ainhoa Aznarez Igarza

Lege Gordailua: NA — 363-1995

